
Инфо лист за проектот 

Зајакнување на Ромките преку основање на социјално претпријатие 
 

Општа цел: Поддршка  на  Ромките во  процесот  на вработување  преку 
создавање на социјално претпријатие во Скопје. 

Специфични цели Да  се  зголемат  можностите  за  вработување  на  Ромки, 

конкретно во секторот за палијативна нега преку промоција 

на социјалното претприемништво. 
 

Зајакнување на капацитетите на граѓанските организации во 

креирање на социјално претпријатие. 

Организација Х.Е.Р.А. – Асоцијација за здравствена едукација и 

истражување 

Лице за контакт Драгана Каровска Чемерска 

Телефон +389 2 329 0395 

Маил dragana.karovska@hera.org.mk 

Партнери во 

проектот 
СОС Групација Франција 

 

Општина Центар 

Интернет страница http://hera.org.mk/ 

Придобивки и 
предности 

Со  акцијата  ќе  даде  поддршка  на  Ромките  во  насока  на 

зголемување на нивната економска независност преку 

градење и развивање на нивните работни и животни вештини 

како и преку обезбедување можности за пристап до 

вработување, со цел да станат независни и финансиски 

помоќни. 
 

Проектот содржи социјални и претприемачки елементи од 

една страна, но вклучува и елементи на посветеност, 

креативност, флексибилност од друга. Акцијата нуди 

безбедни и алтернативни форми за остварување приходи. 

Целна група Невработени  и  работоспособни  Ромки;  Претставници  од 

локална самоуправа; невладини организации кои работат на 

темите поврзани со социјално претприемништво и Роми, 

стари лица на кои им е потребно палијативна грижа во 

домашни услови. 

Крајни корисници Маргинализирани  групи  и  Ромки  кои  се  невработени  или 

добиваат социјални помош од државата, стари лица кои имаат 

потреба од палијативен третман, граѓански организации кои 

работат на Ромските прашања а се заинтересирани за 

формирање социјални претпријатија за вработување на Роми; 

Времетраење: 27.12.2016 – 26.12.2017 

Број на договор: 12-8411/1 

mailto:dragana.karovska@hera.org.mk
http://hera.org.mk/

Краток преглед на акцијата 
 

Досегашните напори да се намали сиромаштијата не се доволни и остануваат сериозен 

проблем, особено за Ромите и лицата со хендикеп. Во 2015 година нивното учество на 

пазарот на труд е на многу ниско ниво 52%, особено меѓу жените на возраст од 15 до 64 

години. Законот за Aнти - дискриминација се уште не е усогласен со европските 

легислативи и политики додека пак механизмите за спроведување на законот не се 

доволно зајакнати. Речиси 29% од невработените лица во урбаните области се од 

скопскиот регион. Долгорочната невработеност и малото учество на жените Ромки на 

пазарот на трудот се причина за голема загриженост. 
 

Според Државниот завод за статистика во 2000 година 76% (9.776 од 13.364) од 

работоспособната ромска популација биле невработени, додека 80% (3868 на 4821) од 

ромската женска работна сила биле невработени. Тоа е двојно повеќе од стапката на 

невработени жени во државата воопшто. 
 

Генерално, се уште се распространети сегрегацијата, стереотипите и други форми на 

дискриминација. Најголем дел од Ромите се невработени, немаат соодветна 

здравствена заштита, живеат во несоодветни услови и се социјално исклучени. 
 

Националниот буџет наменет за програмата на пазарот на трудот е мал. Агенцијата за 

вработување има тешкотии со спроведување на активните мерки на пазарот на трудот. 

Мониторингот и евалуацијата на тековната програма на пазарот на труд е слаб и се 

базира само на основниот квантитативен аналитички пристап. Механизмот за 

пријавување на нееднаков третман не функционира соодветно, а е под капата на 

Министерство за труд и социјална политика. Во Секторот за еднакви можности, на 

Министерството за труд и социјална политика, недостасуваат соодветни човекови и 

финансиски ресурси. 
 

Овој проект овозможува поттикнување на вработувањето и активно вклучување на 

жените Ромки како едни од најзагрозените и во најлоша положба во однос на пазарот 

на трудот. Акцијата се однесува на еден од најголемите предизвици на жените Ромки - 

невработеноста, поточно подобрување на економската благосостојба на жените Ромки 

во Скопје преку создавање на социјално претпријатие. Имено овој проект, исто така, 

имаат специфична цел да вклучи иновативен пристап прилагоден на потребите на 

жените Ромки и развој на можностите за вработување, преку создавање на социјално 

претпријатие. 
 

Акцијата поддржува вклучување на Ромите на пазарот на труд, градење на 

институционалните капацитети на локално ниво и вмрежување на клучните 

заинтересирани страни (партнер на ЕУ, локалните власти и ГО). Целта е да се 

мотивираат и подготват клучните чинители за поддршка во отворање на социјално 

претпријатие преку практични интервенции во донесувањето на политики за социјално 

претприемништво и стратегија за инвестирање со што ќе се овозможи поволна правна 

и финансиска околина за вработување на Ромите,  преку  создавање  на социјално 

претпријатие. Покрај тоа, активностите во рамките на овој проект ќе се промовираат 

преку локалната самоуправа со што ќе се подобрат врските помеѓу граѓаните, 

локалните власти и други засегнати страни. 
 

Проектот за економското јакнење на Ромките преку создавање социјално претпријатие 

е процес кој ќе интегрира партнери од локалните  власти, невладиниот сектор и 

професионална  мрежа  за  социјални  претпријатија  за  заедничко  справување  со 

невработеноста на Ромките од Скопје. Приоритет на програмата е да се работи на 

зајакнување на граѓанските организации кои работ со Роми на локално ниво и да им се 

даде поддршка за отворање на социјално претпријатие со цел вработување на лица од 

заедницата. 
 

Идејата е да се создаде локална политика за развоја на социјални претпријатија со цел 

да се стимулира понатамошната соработка помеѓу локалните власти и граѓанскиот 

сектор. Исто така ќе се развие инвестициска стратегија што ќе го стимулира развојот 

на социјалното претприемништво и ќе мобилизира ресурси преку нудење социјални 

услуги за во иднина. 
 

Влијание - активности и резултати 

Специфична цел 1: 

Програмата за Социјално претприемништво ќе го поддржи процесот на вработување на 

Ромки за палијативен третман на стари и изнемоштени лица во домашни услови, нудејќи 

квалитетна грижа што им овозможува на лицата посреќен и поздрав живот. Услугите за 

грижа во домашни услови ќе им обезбедат на старите и изнемоштени лица помош во 

секојдневните активности како што се лична нега (пр. капење, чешлање, бричење, 

ранење), основно одржување на домот и приготвување на оброци. 

 
Активности: 

Спроведување проценка за потребите и истражување на пазарот во врска со програмите 

за заштита на стари лица; Четири модули за обука за концептот на социјално 

претприемништво спроведена од страна на Groupe SOS France за сите клучни чинители; 

Изработка на бизнис план со техничка помош на Groupe SOS France; Развивање на Водич 

за социјално претприемништво; Обуки за стручно оспособување на Ромки спроведена 

од страна на Groupe SOS France; Сертифицирана обука за палијативна нега на стари 

лица за Ромки од страна на здружение ХУМАНОСТ (овластено здружение за обуки и 

издавање валидни лиценци за палијативен третман на стари и изнемоштени лица во 

домашни услови од страна на Министерство за труд и социјална политика). 

 
Очекуван резултат: 

- 80 претставници од невладин сектор се стекнаа со знаење за креирање на 
социјално претпријатие; 

- развиени се 20 бизнис планови за граѓански здруженија; 

- изготвен е Водич за социјално претприемништво; 
- 80 Ромки се стекнаа со вештини за полесна интеграција на пазарот на трудот; 
- 20 Ромки се стекнаа со валиден сертификат за палијативен третман на стари и 

изнемоштени лица во домашни услови; формирано едно социјално претпријатие 
за палијативна нега; 

- вработени се 10 Ромки во социјалното претпријатие за палијативна нега НЕГА 
ПЛУС. 

Специфична цел 2: 

 

Градење на капацитетите на носачите на политики во Општина Центар за тоа како да ги 

стимулираат   граѓанските   организации   да   ги   користат   локалните   политики   за  

формирање на социјално претпријатие. ЕУ експерти од Groupe SOS France ќе се сретнат 

со клучни претставници од институциите со цел да дознаат повеќе за главните 
предизвици со кои се соочуваат локалната самоуправа и граѓанскиот сектор во 

креирање социјални претпријатија и нивната одржливост. Тие ќе направат проценка на 
квалитетот на локалните политики согласно меѓународните бенчмаркови (ЕУ политики 
за социјално претприемништво на локално ниво) и ќе дадат препораки за креирање 

политики. 

 

Главната локалната политика ќе се развие со цел да стимулира социјално 

претприемништво на територијата како можност за граѓанските организации да 
помогнат при вработување на лица од маргинализираните заедници. 

 

Активности: 

Техничка помош и обука од страна на Groupe SOS France наменета за граѓанските 
организации и локалната власт – помош при изработка на локални политики за 
формирање на социјално претпријатие; Подговтовка на Стратегија за социјални 

иновации и претприемништво со развојот на алатка за микро-финансирање на социјални 
претпријатија - со помош од Groupe SOS France; Кампања за социјално претприемништво 
со цел стимулирање на граѓанските организации за формирање на социјални 

претпријатија и вработување на Ромки. Планирање и спроведување комуникациска 
стратегија за настани и медиумска кампања за промовирање на концептот на социјално 
претпријатие со вклучување на Ромки. Развој на креативни едукативни материјали за 

социјално претприемништво и нивна дисеминација. 

 

Резултати: 

- 120  граѓански  организации  се  информирани  и  стимулирани  за  креирање 
социјални претпријатија преку Кампањата за социјално претприемништво, 

- дисеминирани се материјали за концептот на социјално претпријатие, 

- 80  граѓански  организации  се  стекнаа  со  знаење  за  формирање  социјално 

претпријатие, имплементација на бизнис планови и обезбедување финансии, 

-        30 претставници од општина Центар се стекнаа со знаење за постоечките локални 
политики за основање социјално претпријатие. 

 

 

 

 

 

 

 

 

 

Оваа публикација е изготвена со помош на Европската Унија. Содржината на 
публикацијата е единствена одговорност на Х.Е.Р.А. - Асоцијација за здравствена 

едукација и истражување, Insertion et alternatives - Group SOS и Општина Центар и на 

никаков начин не може да се смета дека ги одразува гледиштата на Европската Унија. 


